
9Mánadagur 22. apríl 2013 ·  Nr. 45 SosialurinHugskot og viðmerkingar – send sms til 225000

Javnaðarflokkurin arbeiðir 
fyri einum rættvísum og 
grønum samfelagi. 

Hetta er høvuðsboð­
skapurin á landsfundi 
floksins, sum hevur verið í 
Havn um vikuskiftið. 

Javnaðarflokkurin setir 
sær sum mál, at øll hús og 
allir bygningar skulu hitast 
upp við grønari orku.

Tøkniliga menningin 
hevur við sær, at longu í 
dag loysir tað seg betri at 
hita hús og bygningar við 
grønari orku. Við dýra og 
alsamt hækkandi oljuprísi­
num, er vandi fyri at sam­
felagshjólini steðga. 

Á fiskivinnuøkinum er 
tað ikki besta hugskotið, 
ið vinnur, men sterkasta 
lobbyarbeiðið. Stríðið um 
toskin á Flemish Kap er 
tekin um eina sjúka skipan.

Samstundis álegði land­
fundurin tingmanningini 
miðvíst at virka fyri, at 
heildarætlanin um fólka­
fráflyting og fólkavøkstur 
verður framd í verki. 

Áki Bertholdsen

- Javnaðarflokkurin fer ikki 
aftur í samgongu við Fólka­
flokkin so leingi eg eri for­
maður.

Tað staðfesti Aksel V. Jo­
hannesen, formaður Javn­
aðarfloksins, púra greitt á 
landsfundinum hjá flokki­
num leygardagin.

Tað var annars í heyst, 
at hann tók øll á bóli, tá 
ið hann boðaði frá, at so 
leingi hann er formaður 
í Javnaðarflokkinum, fer 
flokkurin ikki í samgongu 
við Fólkaflokkinum. 

Og fyri at beina allan iva 
av vegnum, staðfesti hann 
á landsfundinum, sum 
er hægsti myndugleiki í 
flokkinum, at tað er ein av­
gerð, hann stendur rimmar­
fast við.

Orsøkin til, at hann ikki 
fer aftur í samgongu við 
Fólkaflokkin, er púra greið. 

Og hon er tann, at á nógv­
um grundleggjandi økjum, 
arbeiðir Fólkaflokkurin fyri 
akkurát tí øvugta av tí, Javn­
aðarflokkurin vil.

- Meðan Fólkaflokkurin 
arbeiðir ímóti, at allir før­
oyingar skulu hava javn­
bjóðis rætt at virka í okkara 
fiskivinnu, og er ímóti at 
okkara ovurstóra náttúru­
ríkidømi skal koma øllum 
føroyingum til góðar, vilja 
vit tað mótsatta. 

- Meðan Fólkaflokkurin 
vil hava stórar skattalættar 
til tær hægstu inntøkurnar, 
meðan tey, ið ikki hava so 
nógv, sleppa at sigla sín egna 
sjógv, vilja vit fyrst og fremst 
geva teimum á niðastu rók 
ein lætta í gerandisdegnum. 

- Meðan Fólkaflokkurin 
vil einskilja almennar væl­
ferðartænastur, og arbeiðir 
miðvíst at niðurlaga sam­
haldsføstu vælferðarskipan­
irnar, vilja vit styrkja hesar 
vælferðarskipanir. 

Samstundis vísir for­
maður Javnaðarfloksins á, at 
Fólkaflokkinum vil avmarka 
leiklutin hjá tí almenna mest 
møguligt, men vil skapa eitt 
samfelag, har ein og hvør er 
sær sjálvum næstur,

Men har vil Javnaðar­

flokkurin skapa eitt sam­
felag, ”har vit ikki bara taka 
ábyrgd av okkum sjálvum, 
men har vit eisini taka 
ábyrgd av hvørjum øðrum”, 
sum hann tekur til. 

- Javnaðarflokkurin við 
styrkja samhaldsfestið í 
samfelagnum, har ríkidømið 
verður býtt soleiðis, at øll 
kunnu hava rímilig kor.

Aksel V. Johannesen sig­
ur, at niðurstøðan er, at tað 
er meiningsleyst hjá Javn­
aðarflokkinum at fara í sam­
gongu við ein flokk, sum 
”ynskir okkara hugsjón har 
piparið grør”.

Samd-og ósamd
Hetta var ein boðskapur, ið 
summi Javnaðarfólk taka 
undir við, men onnur ikki

Ein av teimum, sum 
fegnast um hesa greiði støðu­
na hjá floksformanninum, er 
Sjúrður Skaale, fólkatings­
maður.

- Eg havi oftað tosað um 
blokkar í føroyskum poli­
tikki, so tey, sum atkvøða fyri 
Javnaðarflokkinum eisini 
fær trygt fyri, hvønn politikk, 
tey fáa fyri atkvøðuna

- Við hesi støðuni, er velj­
arin betri kunnaður um, hvat 
hann fær fyri eina atkvøðu 
fyri Javnaðarflokkinum

-Tað er ótrúliga gott, at at 
Javnaðarflokkurin ger greitt, 
at fer ikki at samstarva við 
Fólkaflokkin.

 so tann, sum atkvøður 
fyri C á næsta vali, veit, at so 
fær hann ikki Fólkaflokkin, 
men kanska Tjóðveldi ella 
Sambandsflokkin.

- Tað merkir, at tann, sum 
atkvøður fyri Javnaðar­
flokkinum veit, at hann fær í 
hvussu so er ikki fólkafloks­
politikk. 

Hann kann fáa eina sam­
gongu við Tjóðveldi ella Sam­
bandsflokkin, men ikki við 
Fólkaflokkin.

Men fólkatingsmaðurin 
ávaraði samstundis flokkin 
um, at hesuferð má hetta ikki 
enda sum í 1990, tá ið flokk­
urin frammanundan løg­
tingsvalinum gjørdi greitt, 
at hann fór ikki at samstarva 
við Fólkaflokkin.

- Flokkurin fekk 10 
løgtingslimir –men fór kort­
ini í samgongu við Fólka­
flokkin.

Sjúrður Skaale sigur, at 
revsingin frá veljarunum var 
hørð, tí flokkurin fór niður í 
helvt á løgtingsvalinum aft­
an á.

Í ungdómsfelagnum hjá 
Javnaðarflokkinum, Sosial­
istisk Ung, SU, fegnast tey 
eisini um avgerðina um at 
vísa Fólkaflokkinum frá sær.

Regin Berg limur í úti­
setanvndini í SU sigur, at 
hendan fráboðanin hevur 
fest eld í hugan hjá teimum 
ungu at virka fyri Javnað­
arflokkinum, tí nú hava tey 

betri trygd fyri, at tað verður 
javnaðarpolitikkur, sum 
eisini fer at verða førdur í 
verki á Føroya Løgtingi

Skeivt
Men ein, sum er púra 
ósamdur í hesum, er Gerhard 
Lognberg, tingmaður fyri 
Javnaðarflokkin.

Hann heldur, at tað er 
skeivt, at Javnaðarflokkurin, 
heili trý ár frammanundan 
einum vali, longu vísir ávís­
um samgongumøguleikum 
frá sær.

- Tað er ikki rætt at útihýsa 
einum ávísum flokki heili trý 
ár fyri eitt løgtingsval, tí av­
leiðing av tí kann vera, at 
Javnaðarflokkurin setir seg 
uttanfyri alla ávirkan.

Hann sigur, at avgerðin 
um, hvør samgongan verður 
eftir næsta val, , eigur at 
bíða til samráðingar vera 
um samgongu. Úrslitið av 
teimum samráðingum eigur 
at vera tað, sum verður av­
gerðandi fyri, hvørjum vit 
samstarva við, sigur løgtings­
maðurin úr Skopun.

Kortini skal leggjast 
afturat, at í yvirlýsing frá 
landsfundinum, varð sam­
tykt at taka undir við at 
flokkurin eigur ikki at sam­
starva við Fólkaflokkin, tí 
flokkarnir eru so grundleggj­
andi ósamdir um, hvør kósin 
skal vera fyri Føroya framtíð. 

Javnaðarflokkurin 
útihýsir samgongu 
við Fólkaflokkin
LANDSFUNDUR Formaðurin í Javnaðarflokkinum, Aksel V. Johannesen, 
noktar blankt fyri at fara í samgongu aftur við Fólkaflokkin. Summi 
fegnast, men Gerhard Lognberg heldur, at tað er burturvið

Fólkaflokkurin burturvístur
Formaðurin í Javnaðarflokkinum, Aksel V. Johannesen, tvíheldur 

um, at hann vil ikki vita av eini samgongu við Fólkaflokkin, tí hann 
stendur fyri akkurát øvugta av tí, Javnaðarflokkurin vil  

Taka seg úr 
samstarvinum 
um nýggja 
pensjónsskipan
Áki Bertholdsen

Vil samgongan ikki bakka, 
fer Javnaðaflokkurin nú at 
taka seg úr politiska sam­
starvinum um at gera eina 
nýggja pensjónsskipan

Tað gjørdi flokkurin 
greitt á landsfundinum hjá 
flokkinum um vikuskiftið.

Javnaðarflokkurin vil, at 
Samhaldsfasti skal krum­
tappurin í eini framtíðar 
fólkapensjón. 

Samstundis sigur flokk­
urin, at skulu vit hava eina 
nýggja pensjónsskipan, má 
talan verða um eina pakka­
loysn, har øll tey viðkom­
andi uppskotini verða løgd 
fram ísenn.

Tí mótmælir flokkurin, 
at samgongan nú pilkar 
eitt einstakt mál burtur 
úr og  hevur lagt uppskot 
fyri Løgtingið um at álegg­
ja øllum løntakarum at 
rinda 15% av lønini eil eina 
pensjónskipan, uttan at 
greiði er fingin á leikluti­
num hjá Samhaldsfasta, 
útgjaldspartinum, mót­
rokning, pensjónsskatting 
og pensjónsaldrinum. 

Javnaðarflokkurin ger 
samstundis púra greitt, at 
setir samgongan tvingaðu 
uppsparingina í verk, er 
flokkurin ikki longur við 

í samstarvinum um pen­
sjónsnýskipan. 

– Javnaðarflokkurin 
umhugsar at taka 
seg úr pensjónsbólki­
num.   Hesum boðaði Aksel 
V. Johannesen, formaður 
Javnaðarfloksins frá á 
landsfundi í dag. Hann 
segði, at Javnaðarflokkurin 
var um at taka seg úr pens­
jónsbólkinum, tá flatskatt­
urin varð settur í verk í fjør, 
men gjørdi tað kortini ikki. 
Flokkurin hevur allatíðina 
mett – og heldur framvegis 
fast um, at pensjónsný­
skipanin er ein samlaður 
pakki.  – Vit kunnu ikki 
góðtaka, at samgongan 
pilkar eitt mál burtur úr ný­
skipanaruppskotinum – og 
um uppskotið um tvingaða 
samansparing verður sam­
tykt, so tekur Javnaðar­
flokkurin seg úr bólkinum, 
segði hann á landsfundi­
num í dag.

Grønar og 
rættvísar 
Føroyar


